
Referat frå styremøte i VH 07.09.26 på museet 
Tid og stad: 7. september 2026 på museet 

Møtte frå styret 

Til stades: Arne Erik Fønhus, Tore Hovda, Tone Meisdalen, Ingebjørg Moe, Tove Grethe 

Kolstad, Åse Østgård Hagen, Ole Aastad Bråten og Toril Grønbrekk. 

Fråverande: Ingen. 

 

Sak 15/26 – Info frå laga 

 

Nord-Aurdal: Skrautvål historielag har oppretta Facebook-side. Laget arrangerte 

stølsbesøk til Vøllatrøe på Etnebekken i august, med godt frammøte og servering av 

tradisjonell stølskost. Det er òg sett opp informasjonsplakat om jernvinneanlegget i 

Vingaråsen. 

Vestre Slidre: Laget har gjeve ut lokalhistorisk turhandbok og vore på salsturné. Dei har 

hatt stand på Slidremarken, arrangert tur til Blaafarveværket og Trondheim i samarbeid 

med Frivilligsentralen, og delteke på dugnad som omvisarar i Slidredomen. Dei arrangerer 

òg årleg tur med 8.-klassingar, der elevane besøker ulike kulturminne i kommunen og får 

informasjon om lokalhistorie. 

Vang: Laget skal snart på tur til Heidal, der dei skal besøke fleire interessante stader og 

blant anna få høyre meir om korleis gamle bygningar blir tekne vare på. 

Sør-Aurdal: Laget har hatt medlemsmøte på Breidablikk, med forteljingar og vising av 

gamle bilete. Dei har òg hatt stand på marknadsdag ved Sør-Aurdalshallen, der dei selde 

bøker, viste fram gamle bilete og verva nye medlemmer. Laget besøker ei kommune i 

Valdres kvart år, og i år står Øystre Slidre for tur. 

Øystre Slidre: Laget har, i samarbeid med helselaget, arrangert historisk olsokvandring på 

Helsetunet. Det var servering, vising av bilete og forteljingar frå området. 

Etnedal: Laget har arrangert to «Kveldssteg i Etnedal» i sommar. Den eine turen gjekk til 

Høgbergtunnelen på Valdresbanen, og den andre til Smiugardsbygda. I Smiugardsbygda tok 

Ingeborg Solbrekken deltakarane med på vandring til gamle husmannsplassar, 

jernvinneanlegg og kolgroper. Kvelden vart avslutta på Brusveen grendehus, som tidlegare 

var skule. Tidlegare elevar frå 1940- og 1950-talet fortalde historier frå skuletida. Laget har 

òg delteke med stand på Etnedalsdagane og vore på Etna stasjon. 

 



Museet: Museet har hatt ein aktiv sommar og har utvida tilbodet gjennom eit godt 

samarbeid med Liastølen kulturlag på Beitostølen. 

Museet arbeider vidare med eit prosjekt støtta av Kirkebevaringsfondet, knytt til framtidig 

formidling i mellomalderkyrkjene i Valdres. Det er god dialog med kyrkjevergene i Valdres i 

dette arbeidet. 

Det er òg god dialog med Sønstebyfondet om framtidig drift og utvikling av Bagnsbergatn. I 

revidert statsbudsjett vart det i vår løyvd eit eingongstilskot på 15 mill. kroner. 

Valdres Folkemuseum har hatt godt besøk i sommar. Billettsalet har auka med 20 prosent, 

frå 410 000 kroner per 31. juli 2025 til 513 000 kroner per 31. juli 2026. 

Programmet for hausten er godt i gang, med fleire arrangement: 

• Konsert og foredrag om «dei reisande» 8. september. 

• Omvising på rådhuset på Fagernes 10. september. 

• Munnharpefestivalen 11.–13. september. 

• Sjå elles www.valdresmusea.no for meir informasjon om programmet. 

 

Sak 16/26 – Orientering om årboka 

 

Årboka blir på til saman 256 sider. Alle sidene, bortsett frå fem–seks sider, er no på plass. 

Boka blir trykt i 750 eksemplar og skal vere ferdig til Rakfiskfestivalen. Temaet for årets 

bok er at museet fyller 125 år, og dette utgjer om lag ein tredel av boka. I tillegg inneheld 

boka fleire lokalhistoriske og faglege artiklar. Alt i alt blir dette ei variert årbok. 

 

Sak 17/26 – Stand Rakfiskfestivalen 

 

Det er bestilt stand til Rakfiskfestivalen. Valdres historielag sel årbøker, og lokallaga kan ta 

med eigne bøker for sal. Det blir laga ein quiz med spørsmål frå alle kommunane. Arne Erik 

lagar quizen og set opp dugnadsliste. 

 

 

 



 

Sak 18/26 – Eventuelt 

 

Valdres historielag er no registrert i Frivilligregisteret. Registreringa er gjort for at laget 

skal kunne søkje om momskompensasjon. 

 

Neste møte: 26. oktober 2026 kl. 18.00. 

 

Etnedal, 11.09.26 

Referent: Toril Grønbrekk 


